REGOLAMENTI REGATTA NAZZJONALI

8 TA’ SETTEMBRU 2015

L-Ghaqda Regatta Nazzjonali flimkien mal-Kunsill Malti ghall-Isport javzaw li r-Regatta
Nazzjonali tat-8 ta’ Settembru 2015 se tigi organizzata mill-Ghaqda Regatta Nazzjonali (dak
kollu li ghandu x’jagsam ma’ tigrijiet u kwistjonijiet ohra tekni¢i) u mill-Kunsill Malti ghall-
Isport (minn naha logistika u I-hlas kollu tal-ispejjez u premyjijiet) fil-Port il-Kbir ta’ Malta
skont ir-regolamenti li gejjin bl-ewwel tigrija tibda fis-siegha ta’ wara nofsinhar (1.00pm).




L-EWWEL TAQSIMA - PREAMBOLU

1.1

1.2

Definizzjonijiet

Ghall-fini ta’ dawn ir-Regolamenti, 1-kliem u 1-frazijiet li jidhru fihom huma kif imfissra
hawn taht:

a)

b)

c)

d)

g)

h)

)
k)

D

“Ghaqda Regatta Nazzjonali” hija I-federazzjoni Maltija tal-isport tal-qdif, l-organu li
tigbor fiha 1-Klabbs kollha affiljati u li jistghu jiehdu sehem fir-Regatta;
“Kunsill Malti ghall-Isport (KMS)” huwa l-organu uffi¢jali li ged jiffinanzja u
jipprovdi l-infrastruttura ghar-Regatta inkluz il-premyjijiet;
“Kummissjoni Regatta” huwa grupp ta’ persuni appuntati mill-Ghaqda Regatta
Nazzjonali biex jiehdu hsieb I-organizazzjoni u l-andament tat-tigrijiet tar-Regatta,
liema grupp ta’ persuni ghal din ir-Regatta se jkun il-Kunsill tal-Asso¢jazzjoni. Din il-
Kummissjoni ghanda tahtar “Technical Board” kif deskritt fir-regolamenti biex
jassistuha dak in-nhar tar-Regatta;
“L-Organizzazzjoni” hi Ghaqda Regatta Nazzjonali (dak kollu i ghandu x’jagsam
ma’ tigrijiet u kwistjonijiet ohra teknic¢i) u mill-Kunsill Malti ghall-Isport (minn naha
logistika u I-hlas kollu tal-ispejjez u premyjijiet);
“Kap tal-Gurija” huwa/hija I-persuna nkarigata mill-Ghaqda Regatta Nazzjonali biex
twettaq u tara li jigu osservati r-regolamenti tar-Regatta. Id-decizjoni tieghu/taghha
hija finali f’kull kaz;
“Gurija” huma I-persuni mahtura bhala I-membri tal-gurija (judges) mill-
Kummissjoni Regatta;
‘Water Judges’ huma membri tal-gurija li jkunu qed iwettqu xogholhom minn fuq id-
dghajes u/jew lane¢ matul it-tlielaq;
‘Starter’ hija dik il-persuna inkarigata sabiex tindika t-tluq ta’ kull tigrija;
It-tigrijiet kollha tar-Regatta huma maqsuma f’zewg Kategoriji:-

a. dik ewlenija maghrufa bhala Kategorija ‘A’; u

b. kategorija ohra maghrufa bhala Kategorija ‘B’
“Klabb” huwa ghaqda affiljata fl-Ghaqda Regatta Nazzjonali;
“Dghajsa” hija l-istruttura tal-injam biss, immarkata bil-kuluri tal-Klabb li
tirrapprezenta, flimkien mal-imqadef skont kif indikat mit-tigrija partikulari;
“Qaddief” huwa I-persuna li tkun f’dghajsa u li tichu sehem fir-Regatta f’isem il-
klabb li mieghu tkun registrata;
“Opra” hija maghmula minn grupp ta’ qaddiefa flimkien mad-dghajsa, registrati
f’isem il-klabb biex jiehdu sehem fit-tigrijiet tar-Regatta.

Programm

1.2.1 It-tigrijiet li ghandhom isiru huma kif imnizzla fit-tabella t’hawn taht li tindika
l-kategorija u l-punti li jinghataw lill-ewwel tliet opri klassifikati:



Kategorija A

Kategorija B

L-Ewwel Tigrija

Dghajes C Tal-Pass.
l-ewwel: 20 punt;
it-tieni: 12-il punt;

it-tielet: 6 punti

It-Tieni Tigrija

Dghajes A Tal-Midalji.

l-ewwel: 20 punt;
it-tieni: 12-il punt;
it-tielet: 6 punti

It-Tielet Tigrija:

Kajjikki
l-ewwel: 12-il punt;
it-tieni: 8 punti;
it-tielet: 4 punti

Ir-Raba’ Tigrija:

Frejgatini
l-ewwel: 12-il punt;
it-tieni: 8 punti;
it-tielet: 4punti

ll-Hames Tigrija:

Dghajes A Tal-Midalji
l-ewwel: 20 punt;
it-tieni: 12-il punt;

it-tielet: 6 punti

Is-Sitt Tigrija:

Dghajes C Tal-Pass

L-ewwel: 20 punt;

it-tieni: 12-il punt;
it-tielet: 6 punti

Is-Seba’ Tigrija:

Frejgatini
l-ewwel: 12-il punt;
it-tieni: 8 punti;
it-tielet: 4 punti

It-Tmien Tigrija:

Kajjikki
l-ewwel: 12-il punt;
it-tieni: 8 punti;
it-tielet: 4 punti

Id-Disa’ Tigrija:

Dghajes B Tal-Pass

[-ewwel: 24 punt;

it-tieni: 16-il punt;
it-tielet: 8 punti

L-Ghaxar Tigrija:

Dghajes B Tal-Pass

l-ewwel: 24 punt;

it-tieni: 16-il punt;
it-tielet: 8 punti




1.2.2

F’kaz li jirrizulta li zewg dghajes jagsmu I-linja finali ezattament flimkien fl-
ewwel post, jigu mghoddija l-punti allokati ghall-ewwel u t-tieni post f’dik it-
tigrija u dawn il-punti jigu maqsuma ndags bejn l-istess dghajes. 1d-dghajsa li
tkun dahlet fit-tielet post tibqa’ Zzomm il-punti taghha.

Din l-istess proc¢edura tintuza f’kaz li zewg dghajes jew aktar jispi¢c¢aw kemm
fl-ewwel post u anki fit-tieni post. F’kaz li zewg dghajes, jew aktar, jispi¢ccaw
fit-tielet post, dawn jagsmu il-punti allokati ghat-tielet pozizzjoni.

1.3 Registrazzjonijiet

1.3.1

1.3.2

Ir-registrazzjoni minn klabb biex jiehu sehem fir-Regatta ghandha ssir fuq
formola apposta li tinkiseb minghand 1-Ghaqda Regatta Nazzjonali li ghandha
tinkludi:

(a) [1-lista tat-tigrijiet li se jiechdu sehem fihom u I-ismijiet u n-numri tad-
dghajjes li se jippartecipaw bihom f’kull tigrija kif stipulat
f"Regolament 1.3.2;

(b) L-ismijiet tad-delegati kif stipulat f’'Regolament 1.3.3;

(c) L-ismijiet tal-Qaddiefa kif stipulat fit-Taqsima li jmiss (It-Tieni
Tagsima).

Fir-registrazzjoni jridu jigu mharsa d-dec¢izjonijiet kollha li jkunu ttiehdu gabel
ir-Regatta:

e mill-Ghaqda Regatta Nazzjonali;

e mill-Bord tad-Dixxiplina/Bord ta’ I-Appell mwaqqaf apposta;

e minn xi entita’ Nazzjonali kompetenti ohra li skond il-ligijiet ta’
Malta, 1-Ghaqda Regatta Nazzjonali toqghod ghad-decizjonijiet
taghha..

Din ir-registrazzjoni ghandha I-ewwel tasal ghand 1-Ghaqda Regatta
Nazzjonali, sa mhux aktar tard minn ghaxar (10) granet qabel l-istess Regatta,
jigifieri, ghal din ir-Regatta sal-Gimgha 28 ta’ Awwissu 2015.

Id-Dghajjes u r-registrazzjoni taghhom

(1) Kull Club ghandu jiddikjara fil-formola ta’ registrazzjoni l-ismijiet u n-
numri tad-dghajjes li se jippartec¢ipaw bihom fit-tigrijiet tar-Regatta.
Kull klabb jista’ jaghmel sostituzzjoni ta’ dghajsa registrata ghal xi
tigrija, basta t-tali dghajsa tkun konformi mar-regolamenti stabbiliti u
1-klabb jimla’ formola apposta u jipprezentaha lis-segretarju tal-ghaqda
sa mhux aktar tard minn 5 minuti qabel it-tigrija konéernata.

(11) Dghajsa ma tithallix tiehu sehem f’tigrija jekk ma tkunx registrata ma’
klabb li jkun affiljat mal-Ghaqda Regatta Nazzjonali u jekk ma tkunx
rapprezentata minn delegat akkreditat appositament ghal dan I-iskop
mill-klabb tieghu.



(i)  II-Klabbs li jiechdu sehem fir-Regatta ghandhom jaghmlu dan billi 1-
opri li jiehdu sehem bihom ikunu konformi mal-qies u l-uzin stabbilit,
kif jidher fil-lista ta’ qisien uffi¢jali 1i tinkiseb mill-Ghagda Regatta
Nazzjonali.

(iv)  Kull klabb irid iwahhal, mal-pruwa ta’ kull dghajsa, is-sinjal ta’ kif
ikun registrat u approvat mill-Ghaqda Regatta Nazzjonali. Tali sinjal
irid ikun ta’ lI-inqas 30 ¢entimetru twil kif ukoll 30 ¢entimetru wiesgha.

(v) Klabb li jikkompeti fir-Regatta jista jdahhal 1-istess opra fit-Tagsima
‘B’ Tal-Pass b’erba’ mqadef fit-tigrija ta’ I-opra u fit-Tagsima ‘C’ Tal-
Pass b’zewg imqadef.

(vi)  Ebda klabb ma’ jista’ jdahhal izjed minn opra wahda ghal kull tigrija.

(vii)  Biex klabb jithalla jirregistra opra fil-Kategorija ‘B’ mhux bilfors ikun
irregistra opra fl-istess taqsima fil-Kategorija ‘A’.

1.3.3 Lista ta’ Delegati: Kull klabb i jkun se jirregistra biex jiehu sehem fir-Regatta
ghandu jissottometti lista ta’ massimu ta’ HMISTAX (15)-il
delegat/rapprezentant ghall-approvazzjoni minghand 1-Ghaqda Regatta
Nazzjonali. Kull rapprezentant/delegat ta’ klabb irid ikun approvat mill-
Ghaqda Regatta Nazzjonali. F’dan ir-rigward, il-klabb irid jissottometti I-
isem, numru tal-karta tal-identita’ u ritratt tad-delegat sabiex tinhareg, f’isem
il-persuna rapprezentant/delegat tal-klabb, ‘identification tag’ li trid tintlibes
il-hin kollu mill-istess delegat sabiex ikun hemm access liberu fiz-zona
assenjata matul ir-Regatta biex id-delegat ikun jista’ jaqdi d-dmir mistenni
minnu matul ir-Regatta.

1.3.4 Huwa permess illi Club jaghmel uzu mill-istess dghajsa jew qaddief f*Zzewg
tigrijiet wara xulxin izda jkun xieraq illi l-organizzazjoni tkun ingibditilha I-
attenzjoni dwar dan min gabel.

IT-TIENI TAQSIMA - IL-QADDIEFA U R-REGISTRAZZJONI TAGHHOM

2.1

2.2

I1-qaddiefa 1i jiehdu sehem fir-Regatta ghandhom ikunu registrati ma’ Club li huwa
affiljat mal-Ghaqda Regatta Nazzjonali u r-registrazzjoni tieghu bhala qaddief trid
tkun irregisrata wkoll mal-Ghaqgda Regatta Nazzjonali.

Il-qaddiefa 1i jkunu skwalifikati:

¢ mill-Ghaqda Regatta Nazzjonali; jew

¢ mill-Bord tad-Dixxiplina ; jew

e minn xi entita’ Nazzjonali kompetenti ohra li skont il-ligijiet ta’ Malta,
1-Ghaqda Regatta Nazzjonali trid toqghod ghad-decizjonijiet taghha..

2.5

2.6

2.7

2.8
2.9
2.10

2.11

ma jithallewx jiehdu sehem fit-tigrijiet. Qaddief li jkun immultat minhabba xi
nuqqasijiet kif jidher f’dawn ir-regolamenti ghandu jibga’ skwalifikat sakemm dawn
il-multi jithallsu.

Mar-Registrazzjoni imsemmija f’Regolamemt 1.3, is-Segretarju ta’ kull klabb ghandu
jaghti I-lineup tal-qaddiefa, jigifieri lista bl-ismijiet tal-qaddiefa li se jiehdu sehem fit-
tigrijiet tar-Regatta, lill-Ghaqda Regatta Nazzjonali li minn naha taghha, wara li
tapprovaha, ghanda taghmilha pubblika.

Ma’ din il-lista ghandhom jigu ndikati wkoll 1-qaddiefa sostituti (massimu ta’ erbgha
(4) sostituti) li jkunu jistghu jiechdu sehem fir-Regatta f’kaz ta’ bzonn li jsir xi tibdil
fil-lineup.

F’kazijiet eccezzjonali, klabb jista’ jitlob li jbiddel xi qaddief jew qaddiefa, anke wara
dan iz-zmien, ma qaddiefa ohra li ma jkunux inkluzi fil-line up, basta t-tali qaddief
jew qaddiefa jkunu konformi mar-regolamenti.

Fir-rigward kemm tal-qaddiefa kif ukoll tas-sostituti, kull klabb ghandu bilfors
jipprovdi:

(a) l-ismijiet tal-qaddiefa u s-sostituti li se jiehdu sehem fir-Regatta;

(b) in-numru tal-karta tal-identita ta’ kull qaddief u sostitut li se jiechu sehem
fir-Regatta;

(c) ritratt (passport size) ta’ kull qaddief u sostitut li se jiechu sehem fir-
Regatta. (Din mhux se tkun tassattiva f’din ir-Regatta)

F’kas 1i xi klabb ikun se jaghmel uzu minn xi qaddief sostitut f’xi tigrija, dan l-istess
klabb irid jimla’ 1-formola tas-sostituzzjoni fejn jindika l-isem tal-qaddief i se jigi
mibdul kif ukoll l-isem tal-qaddief li se jichu postu. Din il-formola ghandha tigi
pprezentata lis-segretarju tal-Ghaqda, jew lil dik il-persuna li tkun qged tassistih jew
tissostitwih, u dan, wara li jara li t-tali sostituzjonijiet ma kisru I-ebda regolamenti,
jghaddiha lill-Kap tal-Gurija sabiex dan ikun jista jinforma lill-gurati koncernati sa
hames (5) minuti qabel il-bidu tat-tigrija.

Qaddief ma jistax jiehu sehem f’aktar minn tlett (3) tigrijiet fir-Regatta.
Qaddief li twieled gabel 1-1990 jista’ jaqdef biss f’kategorija wahda.

F’tigrijiet numru 4 u 7 (Frejgatini), it-tmunier irid jilbes ‘life jacket’ 1i trid tkun ghall-
qies tieghu. F’kaz li t-tmunier ma jkunx liebes ‘life jacket’ adekwata, 1-opra ma
tithallix tiehu sehem fit-tigrija. Il-‘life jacket’ ghandha tintlibes mill-bidu sa tmiem it-
tigrija, inkella dik l-opra tigi skwalifikata. F’kas li t-tmunier ikun taht l-eta’ ta’ 18-il
sena, trid timtela formola apposta li tkun mahruga mill-ghaqda’ fejn il-genituri / tuturi
jaghtu l-kunsens taghhom u jac¢ettaw li, ghal fini ta dawn ir-regolamenti, t-tali minuri
jkun meqjus bhala qaddief. It-tali minuri m’ghandu fl-ebda hin jithalla wahdu fid-
dghajsa.

Meta qaddief ma jhossux tajjeb (per ez. injury, hass hazin jew xi haga simili) dan
ghandu jinforma b’mod immedjat li xi membru tal-gurija u m’ghandiex issir pressjoni
fuq qaddief 1i ma jkunx fizikament tajjeb biex imur ghal tigrija. Il-klabb partikolari
ghandu d-dritt 1i jitlob I-opinjoni tat-tabib prezenti biex jinvista lill-qaddief u



jivverifika l-istat ta’ sahha tal-istess qaddief. Jekk minhabba xi kaz bhal dan jirrizulta
li xi klabb ikollu jirtira xi opra minn xi tigrija, it-tali klabb huwa ezentat minn
kwalunkwe passi dixxiplinari kontrih minhabba f’hekk.

IT-TIELET TAQSIMA: REGOLAMENTI U PROCEDURI GHAL WAQT L-
ANDAMENT TAT-TIGRIJIET

3.1

32

3.4

3.5

3.6

3.7

3.8

L-opri li sal-hin tat-tluq tat-tigrija ma jkunux konformi mal-qies u l-uzin stabbilit, kif
jidher fil-lista ta’ qisien uffi¢jali li tinkiseb mill-Ghaqda Regatta Nazzjonali, ma
jithallewx jiehdu sehem f’dik it-tigrija. 1zda f’kaz li I-gurija tkun sodisfatta li 1-bdil
jew nuqgqas kien ghal kollox ac¢¢identali u li dan sar minghajr ebda skop hazin, l-opra
tista’ tithalla tiehu sehem. Id-decizjoni tal-gurija hija finali.

Kull qaddief irid ikun liebes b’mod xieraq, jekk jista’ jkun bil-kit uffi¢jali tal-klabb,
mill-bidu sa tmiem ir-Regatta. L-ebda opra ma tithalla tibda tigrija jekk, fil-post tat-
tluq tat-tigrija, il-qaddiefa kollha ma jkunux lebsin kif stipulat min dawn ir-
regolamenti. Passi dixxiplinarji u multa ta’ mhux ingas minn €50 (ghal kull qaddief)
jittiehdu kontra kull klabb 1i I-qaddiefa tieghu ma jkunux lebsin sew.

[1-hin tat-tigrijiet jigi stabbilit mill-Kummissjoni Regatta. Kull tigrija, mit-tieni tigrija
‘l quddiem, trid tibda sa mhux aktar tard min (20) ghoxrin minuta wara li jithabbar ir-
rizultat uffi¢jali tat-tigrija precedenti. Jekk ikun possibli, ghandu jithabbar sinjal tal-
count down kull 5 minuti minn fuq il-P.A. System.

Kwalunkwe opra li tkun tiela’ fil-korsa tat-tigrija u jkun jidher ¢ar, minn naha tal-
gurija u l-istarter, li din, ghal raguni jew ohra, ma tkunx tista’ tasal fil-linja tat-tluq fil-
hin, ghandha tigi avzata biex twarrab mill-korsa. Jittiehdu passi dixxiplinarji jekk din
l-istess opra ma ssegwix l-istruzzjonijiet moghtija. F’dan ir-rigward, il-qaddiefa tal-
opra nvoluta jigu skwalifikati awtomatikament ghall-kumplament tat-tigrijiet kollha
f’dik 1-edizzjoni tar-Regatta. Dan ma jeskludix kemm penalitajiet ohra li jistghu
jinghataw mill-Bord ta’ Dixxiplina, kif ukoll multa ta’ flus li trid tithallas mill-
qaddiefa.

Meta I-persuna nkarigata biex tassisti fit-tluq tat-tigrijiet ittella’ 1-bandiera 1-fuq, dan
ikun ifisser li I-qaddiefa ghandhom ikunu lesti ghat-tlug. It-tluq tat-tigrija jsehh hekk
kif jigi sparat tir mill-istarter

Partenza falza tigi ndikata permezz ta’ horn li jindaqq kontinwament minn fuq il-
lanc¢a tal-gurija u/jew mill-iStarter. Il-lanc¢a tal-gurija tista’ wkoll tmur timblokka 1-
korsa tat-tigrija sabiex tikkonferma partenza falza. IL-GURIJA TRID TINDIKA
UFFICJALMENT MIN KIENET JEW KIENU L-OPRI LI GHAMLU PARTENZA
FALZA.

Opra li taghmel zewg partenzi foloz f’tigrija wahda tigi skwalifikata minn dik it-
tigrija.
[1-qaddiefa ghandhom joqoghdu ghall-ordnijiet tal-gurija matul it-tigrijiet kollha.

F’kazijiet eccezzjonalment serji, li ghalihom mhux diga stabbilit f’dan ir-regolament
aktar il-quddiem, il-gurija ghandha d-dritt li tiskwalifika kwalunkwe opra, b’mod



3.9

3.10

3.11

3.12

immedjat, minn kull tigrija singola partikolari. Kull gaddief\a li jigu avzati bl-
iskwalifika ghandhom jobdu l-istruzzjonijiet moghtija lilhom mill-gurija

Min jigi skwalifikat waqt il-qdif, irid, MINGHAJR MA JOHLOQ L-EBDA
INKONVENIJENT JEW OSTAKLU LIL XI OPRA OHRA LI TKUN FIL-
VICINANZA TIEGHU, jieqaf mill-qdif immedjatament U jwarrab mill-korsija tat-
tigrija, u jkun jista’ jerga’ jkompli jaqdef wara li 1-opri kollha, kif ukoll il-lane¢ tal-
gurija u tad-delegati, jkunu qabzu l-imsemmija opra skwalifikata.

F’kaz 1i qaddiefa ta’ xi opra jkomplu jaqdfu wara li jigu avzati mill-gurija li gew
skwalifikati, minghajr pregudizzju ghal dak li hemm stipulat aktar I-isfel f’reg. nri.
(3.11) u ( 3.12) dawn l-istess qaddiefa jigu immedjatament skwalifikati
awtomatikament ghall-kumplament tat-tigrijiet kollha f’dik I-edizzjoni tar-Regatta kif
ukoll jigu skwalifikati milli jiehdu sehem fi kwalunkwe Regatta ohra ghall-perjodu ta’
(13) tlettax-il xahar minn dik id-data.

Dan ma jeskludix kemm penalitajiet ohra li jistghu jinghataw mill-Bord ta’ Dixxiplina
kif ukoll multa ta’ flus ta’ mhux anqas minn €450 li trid tithallas mill-klabb
irraprezentat minn dik 1-opra, liema multa trid tithallas lill-GhaqdaRegatta Nazzjonali
fi Zmien stipulat

Mit-tluq tat-tigrija, matul id-distanza kollha tal-korsa u sakemm I-opri jagsmu I-linja
tad-dhul, kull opra ghandha zzomm id-distanza nec¢essarja (kemm minn quddiem,
wara u/jew genb) minn opri ohra u m’ghandhiex ittellef lil, jew tkun ta’ ostaklu ghal,
opri ohra, kif ukoll I-ebda opra ma ghandha tghaddi minn quddiem il-pruwa ta’ opri
ohra jekk ma jkunx hemm tal- anqas zewg tulijiet bejn il-poppa taghha u l-pruwa ta’
dawk I-opri li tkun ged tagbez. Mill-gemb, bejn dghajsa w ohra trid tinzamm distanza
adekwata bejn l-imqadef ta’ zewg opri ta’ bejn wiehed u iehor 10 piedi). Kull opra li
ma tkunx ged tosserva dawn id-distanzi ghandha tigi mwissija mill-water judges biex
tirregola 1-pozizzjoni taghha. Jekk opra tinghata zewg twissijiet u xorta tibqa ma
tirregolax il-pozizzjoni taghha, t-tali opra tigi skwalifikata mmedjatament mit-tigrija
mill-Water Judges ghal dik it-tigrija partikolari. Opra tista tigi skwalifikata anke
immedjatament minghajr twissijiet, minn dik it-tigrija partikolari jekk 1-azzjoni
irregolari taghha tkun tant velo¢i u tali li l-water judges iqisu li din tista tikkawza
habta mmedjata.

Kull opra li tonqos li thares dan ir-regolament u, b’kagun ta’ dan, tikkawza habta ma’
opra/i ohra gabel mal-istess opra tkun lahqget giet skwalifikata mill-gurija, 1-qaddiefa
taghha jigu awtomatikament skwalifikati ghall-kumplament tat-tigrijiet kollha *dik 1-
edizzjoni tar-Regatta kif ukoll jigu skwalifikati milli jiechdu sehem fi kwalunkwe
Regatta ghal perjodu ta’ (13) tlettax-il xahar minn dik id-data.

Dan ma jeskludix kemm penalitajiet ohra li jistghu jinghataw mill-Bord ta’ Dixxiplina
kif ukoll multa ta’ flus ta’ mhux anqas minn €580 li trid tithallas mill-klabb
irraprezentat minn dik 1-opra, liema multa trid tithallas lill-Ghaqda Regatta Nazzjonali
fi Zmien stipulat.

F’kaz li qaddiefa ta’ xi opra jkomplu jaqdfu wara li jigu avzati mill-gurija li gew
skwalifikati u mbaghad jikkagunaw habta ma’ opra ta’ klabb iehor, dawn jigu
skwalifikati awtomatikament ghall-kumplament tat-tigrijiet kollha ’dik 1-edizzjoni



3.13

3.14

3.15

3.16

3.17

3.18

3.19

tar-Regatta kif ukoll jigu skwalifikati milli jiehu sehem fi kwalunkwe Regatta ghal
perjodu ta’ (37) sebgha u tletin xahar minn dik id-data.

Dan ma jeskludix kemm penalitajiet ohra li jistghu jinghataw mill-Bord ta’ Dixxiplina
kif ukoll multa ta’ flus ta’ mhux angas minn €700 li trid tithallas mill-klabb
irraprezentat minn dik 1-opra, liema multa trid tithallas lill-Ghaqda Regatta Nazzjonali
fi Zmien stipulat

Jekk fl-ewwel mitejn (200) metru tat-tigrija (sa hdejn 1-ahhar ponta tal-moll tal-
catamaran hekk kif indikat b’bandiera) ikun hemm xi opra\i li tikkawza\jikkawzaw
habta ma’ opral\i ohra, t-tigrija titwaqqaf immedjatament permezz ta’ horn li jindaqq
kontinwament mill-water judges. L-istess water judges ghandhom ukoll imorru
jimblukkaw I-korsa tat-tigrija sabiex jikkonfermaw id-dec¢izjoni li titwaqqaf it-tigrija.
IMMEDJATAMENT IL-GURIJA TRID TIDDECIEDI LIEMA REGOLAMENT
IMSEMMI HAWN FUQ ( 3.11 u 3.12) KIEN MIKSUR U TAPPLIKA L-PIENI
STABBILITI FIR-REGOLAMENT LIL DIK JEW DAWK L-OPRI LI JKUNU
KKAWZAW IL-HABTA. It-tali tigrija terga’ tibda mill-gdid minghajr il-
parte¢ipazzjoni ta’ dak/dawk il-klabb\s li I-opra tieghu\taghhom gew skwalifikati.

L-opra tkun ikkunsidrata li spi¢cat it-tigrija meta l-ewwel parti taghha tkun lahqet il-
linja finali. Qaddief huwa obbligat li jibqa’ fuq l-opra tieghu sakemm l-opra tispicca
t-tigrija. F’kaz li jkun hemm qaddief jagbez il-bahar qabel mal-opra tieghu tilhaq il-
linja finali uffi¢jali, 1-opra ghandha tigi skwalifikata mmedjatament u passi
dixxiplinari jittiehdu kontra I-qaddief/a kif stipulat aktar il-quddiem.

L-istess opra, galadarba spi¢c¢at mit-tigrija, ma ghandhiex toqghod f’pozizzjoni ta’
tfixkil ghall-opri I-ohra li jkunu ghadhom ma gabzux il-linja finali. Jittiechdu passi
dixxiplinarji, barra multi, kontra dawk l-opri li jkunu gew rrapurtati, u jinstabu hatja
li bi ksur ta’ dan ir-regolament ikunu fixklu lil xi opri ohra 1i jkun ghadhom ma
qabzux il-linja finali.

Il-gaddiefa tal-opri rebbieha tal-ewwel tlett postijiet, kif ukoll dawk li jidhlu fir-raba’
post, ghandhom, fi tmiem tat-tigrija, jittrakkaw hdejn il-kamra tal-video finish
sakemm jinghataw struzzjonijiet minn uffi¢jali tal-Kummissjoni Regatta.

Dghajsa tal-pass trid tkun tizen 182 kilo u 1-piz ta’ dawn id-dghajjes li jidhlu fl-ewwel
jkun se jsir uzin tad-dghajjes, dawn id-dghajjes GHALL-EBDA RAGUNI
M’GHANDHOM JITBIEGHDU MILL-POST. Dghajsa li ma tilhaqx 1-uzin stabbilit
jew li tonqgos li tmur biex tintizen tkun skwalifikata immedjatament.

Fi tmiem ta’ kull tigrija, 1-opri kemm jista jkun m’ghandhomx jergghu lura mir-rotta
tat-tigrija, izda ghandhom jghaddu fuq in-naha ta’ barra mill-post fejn issir it-tigrija.
F’kaz 1i dan ma jkunx possibbli, l-opri jergghu lura skont kif ikun indikat lilhom mill-
membri tal-gurija.

Mhux permess li gaddief jew uffizjal jagbez il-bahar hlief f’kaz ta’ emergenza (per.
ez.. id-dghajsa tgheleb) u se jittiehdu passi dixxiplinarji kontra qaddiefa li jagbzu 1-
bahar, 1i jistghu jinkludu multa ta’ mhux aktar minn €100.



3.20 Oltre dak li hemm f’Regolament 3.13, I-organizzazzjoni ghandha s-setgha li twaqqaf

kwalunkwe tigrija fi kwalunkwe stadju taghha u tirrepetiha jekk jidrilha li hekk titlob
il-gustizzja u s-sens komun.

IR-RABA’ TAQSIMA — L-ORGANIZAZZJONI

4.1

4.2

4.3

44

4.5

4.6

L-Ghaqda Regatta Nazzjonali, bhala l-federazzjoni Maltija tal-isport tal-Qdif, hija I-
organu li hija kompetenenti biex tohrog ir-Regolamenti tar-Regatta u li tichu d-
decizjonijiet finali dwar kull aspett tat-tigrijiet tar-Regatta.

L-Ghaqda Regatta Nazzjonali ghadha d-dritt u I-obbligu li tahtar Technical Board li
jkun kompost minn grupp ta’ uffi¢jali biex jassistuha billi jissorveljaw fuq l-andament
tar-Regatta. Sakemm ma jkunx dec¢iz b’mod differenti minn qabel ma’ tibda r-
Regatta, dan il-Bord ghandu jkun maghmul minn rapprezentant ta’ kull klabb
partec¢ipant fir-Regatta, u ex ufficio minghajr dritt ta’ vot (hlief casting vote
bejniethom) mill-President u s-Segretarju tal-Ghaqda, jew delegati taghhom. Dan il-
Bord ghandu jkun imhabbar hamest ijiem qabel ma’ tibda ir-Regatta. Ghal kull
persuna nnominata ghandu jinhatar ukoll Uffi¢jal sostitut. Dan il-Bord ta’ Uffi¢jali
ghandu d-dritt jiehu decizjonijiet ta’ natura straordinarja li jridu bilfors jittiechdu
b’mod urgenti inkluz jiddeciedi jekk issirx jew le tigrija partikolari u/jew validita ta’

implikazzjonijet finanzjarji. Dak 1i jiddeciedi dan il-Bord huwa finali.

Biex jigi kjarifikat, dawn id-decizjonijiet ma jinkludux affarijiet ta’ natura ordinarja li
huma diga koperti f"xi parti ta’ dawn ir-regolamenti bhal, per ezempju, hbit ta’ dghajjes
jew skwalifikar ta’ qaddiefa, izda biss decizjonijiet ta’ natura straordinarja bhal per
ezempju, mwiet, maltemp qawwi jew xi haga li mhux koperta fir-regolamenti.

L-Ghaqda Regatta Nazzjonali ghadha d-dritt li tahtar grupp ta’ persuni li jissorveljaw
li I-korsa tkun armata kif suppost u I-armar kollu, inkluz lane¢ tal-gurija etc. jkunu
armati kif suppost. Dan il-grupp ta’ persuni jirrapporta’ lit-Technical Board hawn fuq
imsemmi.

L-assenjament tal-korsiji jigi stabbilit permezz ta’ poloz. It-tlugh ta’ dawn il-poloz
jsir sa mhux aktar tard minn kwarta (15-il minuta) gabel it-tigrijiet partikolari.

Ghandu jkun hemm video finish fil-linja tat-tmiem tat-tigrijiet. Dan ghandu jservi
bhala ghajnuna biex il-gurija tasal ghal xi dec¢izjoni f’kaz li zewg opri, jew aktar, jaslu
qrib xulxin lejn tmiem it-tigrija.

Minbarra l-lane¢ tal-water judges, 1-organizazzjoni tista’ taghti permess lid-delegati
akkreditati (wiehed biss minn kull klabb) biex dawn isegwu t-tigrijiet minn fuq lanca
uffi¢jali li fugha jista’ jkun hemm il-Kap tal-Gurija. Fl-ebda hin dawn id-delegati ma
jistghu jfixklu jew jaghmlu pressjoni fuq il-Kap tal-Gurija, li minn naha tieghu
ghandu d-dritt li jke¢¢i minn fuq il-lanc¢a lill-kwalunkwe delegat 1i fl-opinjoni tieghu
ikun ged ifixklu milli jagdi dmiru sew. Il-klabb konc¢ernat ikun jista’ jibghat delegat
iehor sostitut. Dan ma jeskludix li jistghu jittiehdu passi ulterjuri kontra d-delegat
jekk ikun irrapurtat formalment skont kif stipulat f’dawn ir-regolamenti.

4.7

4.8

[I-media m’ghanda fl-ebda hin tkun prezenti fuq il-lanca fejn ikun hemm xi membri
tal-gurija, wisq aktar il-Kap tal-Gurija izda tista’ tigi mghotija I-fa¢ilita’ li tuza lanca
apposta. Din il-lan¢a ghandha tiehu pozizzjoni li b’ebda mod ma tkun tista’ tfixkel
lill-opri li jkunu geghdin jiehdu sehem f’xi tigrija u langas lill-lane¢ tal-water judges.

[l-1an¢a 1i jkun hemm fugha 1-gurija ghandha prec¢edenza assoluta fuq kull lanca ohra.

IL-HAMES TAQSIMA — DOPING U/JEW UZU TA’ SUSTANZI PROJBITI

5.1

5.2

53

54

5.5

Doping u/jew uzu ta’ sustanzi projbiti m’humiex permessi fir-Regatta. Hija r-
responsabbilta ta’ kull partecipant li jara li ma jiehu I-ebda sustanza projbita. Kull
persuna li tiechu sehem fir-Regatta mhix permessa li tiehu sustanzi superfi¢jali u dan
skont il-lista ta’ sustanzi pprojbiti.

[l-lista ta’ sustanzi pprojbiti u I-ligijiet nazzjonali dwar 1-Antidoping jistghu jinkisbu
minn fuq is-sit tal-Kunsill Malti ghall-Isport, http://www.sportmalta.org.mt. Kull
gaddief huwa obbligat li jimxi ma’ dawn il-ligijiet u regolamenti. Hija r-
responsabbilta ta’ kull qaddief 1i jiddetermina jekk kwalunkwe sustanza li ged juza
hijiex ipprojbita jew le. Huwa rrakommandat li kull qaddief ghandu jiehu parir
minghand tobba jew spizjara dwar medikazzjonijiet li jkun ged juza jew jikkonsidra li
juza.

L-Ghaqda Nazzjoanli Regatta qed tiddikjara li hija qed taccetta kull parti mill-
legislazzjoni Maltija dwar Doping u/jew uzu ta’ sustanzi projbiti u ged tirrikonoxxi il-
kompetenza tal-Organizzazzjoni Nazzjonali ta’ Kontra d-Doping (NADO). F’dan ir-
rigward, il-qaddiefa huma mfakkra illi skont il-ligijiet ta’ Malta (Avviz Legali 17 tal-
2015 - Att dwar I-Isport (Kap. 455) - Regolamenti tal-2015 tal-Anti-Doping,
ippubblikat fil-Gazzetta tal-Gvern ta’ Malta Nru. 19,365 — 09.01.2015), kull qaddief/
atleta registrat ma’ klabb hu suggett ghall-ittestjar. Qaddief/ atleta jista’ jigi ttestjat
mill-awtorita' Nazzjonali kompetenti fi KWALUKWE HIN u fi KWALUNKWE
GURNATA, jigifieri il-qaddiefa registrati huma suggetti ghall-testijiet kemm waqt il-
perjodu ta’ kompetizzjoni u kemm barra l-istagun tal-kompetizzjoni.

Ghalhekk, kull gaddief huwa avzat li huwa mportanti li meta jinghata medic¢ina mit-
tabib tieghu, dan ghandu jigi nfurmat li I-qaddief huwa suggett ghall-doping test.
Mhux kull medicina li tinghata mit-tobba tista’ tittiched mill-atleti. Certu medi¢ini
jkunu jehtiegu permess specjali mill-Organizzazzjoni Nazzjonali ta’ Kontra d-Doping
(NADO). It-tabib ghandu jipprova jsib medicina alternattiva ghal dik 1i hi pprojbita’.
Jekk medicina alternattiva ma tinstabx, il-qaddief ghandu japplika b’mod immedjat
ghall-permess minghand 1-Organizzazzjoni Nazzjonali ta’ Kontra d-Doping (NADO).

L-Ghaqda Regatta Nazzjonali ged izzomm id-dritt ukoll li, waqt kwalunkwe hin tar-
Regatta, hi stess taghzel numru ta’ partec¢ipanti biex jigu sottomessi ghat-test kontra d-
doping. Kull persuna li tirrizulta, permezz tar-rizultat tat-test ghad-doping, li uzat xi
tali sustanzi pprojbiti tigi rrappurtata lill-Organizzazzjoni Nazzjonali ta’ Kontra d-

ta’ din l-awtorita’. Is-success jew nuqqas ta’ success ta’ kwalunkwe sustanza

5.6

5.7

5.8

pprojbita huwa mmaterjali. Huwa suffi¢jenti li xi sustanza pprojbita kienet uzata
sabiex ikun hemm vjolazzjoni tar-regoli ta’ kontra d-doping.

Kull qaddief irid jaccetta r-regoli ta’ kontra d-doping bhala kundizzjoni biex
jippartecipa fir-Regatta kif ukoll ja¢cetta i jimxi mal-istess regoli u joqghod ghal xi
test eventwali ghad-doping. Jekk qaddief, 1i ismu jitla’ bil-polza (jew kif stabbilit
mill-persuni nkarigati mit-test ghad-doping), jirrifjuta li joqghod ghall-imsemmi test,
dan jigi skwalifikat b’mod immedjat milli jippartec¢ipa fi kwalunkwe Regatta ghall-
perjodu ta’ mhux aktar minn erbgha u ghoxrin (24) xahar, jew skont kif tiddetermina’
1-Organizzazzjoni Nazzjonali ta’ Kontra d-Doping (NADO).

F’kaz ec¢cezzjonali fejn xi forma ta’ medikazzjoni hija necessarja b’mod urgenti, il-
qaddief irid jipprezenta lill-Kap tal-Gurija, sa siegha gabel il-bidu tar-Regatta,
rapport/certifikat uffi¢jali mahrug minn tabib u li ghandu jinkludi, minbarra l-isem
shih tat-tabib, it-timbru uffi¢jali tal-istess tabib kif ukoll spjegazzjoni ¢ara ta’ liema
forma ta’ medikazzjoni ged tintuza u r-raguni ta’ dan l-uzu. Fl-istess hin, it-tabib irid
jikteb ¢ar li kien hu li awtorizza l-uzu ta’ din il-medikazzjoni.

L-Ghaqda Regatta Nazzjonali Zzomm id-dritt i tressaq kwalunkwe kaz ta’ doping lill-
pulizija jew awtoritajiet ohra ¢ivili ghal aktar investigazzjonijiet u/jew passi ulterjuri
dixxiplinari.

IS- SITT TAQSIMA — PREMJIJIET U SUSSIDJI

6.1

6.2

Fir-Regatta jinghataw il-premjijiet li gejjin mill-KMS:

Kategorija ‘A’

Tigrija Dghajjes A Tal-Midalji: L-Ewwel Premju: €300; it-Tieni: €200; it-Tielet €150
Tigrija Frejgatini: L-Ewwel Premju €195; it-Tieni €145; it-Tielet €115
Tigrija Dghajjes C Tal-Pass: L-Ewwel Premju €160, it-Tieni €110, it-Tielet €80
Tigrija Kajjikki L-Ewwel Premju €160, it-Tieni €110, it-Tielet €80
Tigrija Dghajjes B Tal-Pass L-Ewwel Premju: €300; it-Tieni: €200; it-Tielet €150
Kategorija 'B’:

Tigrija tad-Dghajjes C Tal-Pass:  L-Ewwel Premju €140; it-Tieni €95, it-Tielet €70

Tigrija Dghajjes A Tal-Midalji: L-Ewwel Premju: €280; it-Tieni: €185; it-Tielet €140
Tigrija Frejgatini: L-Ewwel Premju €175; it-Tieni €130; it-Tielet €105
Tigrija Kajjikki: L-Ewwel Premju €140, it-Tieni €95; it-Tielet €70
Tigrija Dghajjes B Tal-Pass L-Ewwel Premju: €280; it-Tieni: €185; it-Tielet €140

Fl-ahhar tar-Regatta, dak il-Klabb li jtella’ 1-akbar ghadd ta’ punti fil-Kategorija ‘A’
tar-Regatta tinghatalu Shield mill-Ghaqda Regatta Nazzjonali li tinzamm ghal sena.
L-istess klabb tinghatalu wkoll trophy 1i tinzamm ghal dejjem. F’kaz li aktar minn

6.3

6.4

6.5

6.6

6.7

6.8

klabb wiehed itemm ir-Regatta fl-ewwel post fil-Kategorija ‘A’, kull wiehed minn
dawn il-klabbs tinghatalu trophy 1i tinzamm ghal dejjem.

Fl-ahhar tar-Regatta, dak il-Klabb li jtella’ 1-akbar ghadd ta’ punti fil-Kategorija ‘B’
tar-Regatta tinghatalu Shield mill-Ghaqda Regatta Nazzjonali li tinzamm ghal sena.
L-istess klabb tinghatalu wkoll Trophy li tinzamm ghal dejjem. F’kaz li aktar minn
klabb wiehed itemm ir-Regatta fl-ewwel post fil-Kategorija ‘B’, kull wiehed minn
dawn il-klabbs tinghatalu trophy li tinzamm ghal dejjem.

F’kaz li zewg klabbs jew aktar itemmu r-Regatta fl-ewwel post tal-Klassifika Finali
bl-istess ghadd ta’ punti, fi kwalunkwe Kategorija, ix-Shield tinghata lill-klabbs
kollha 1i jkunu kisbu l-oghla ghadd ta’ punti.

Dawn il-klabbs ghandhom izommu s-Shield ghal perjodu ugwali ta’ Zmien. Il-klabb li
jzomm l-ewwel ix-Shield ghandu jigi stabbilit skont I-ghadd tal-ewwel pozizzjonijiet,
li 1-klabbs direttament interessati fil-kwistjoni, ikunu akkwistaw f’dik il-Kategorija.

F’kaz 1i dan il-kriterju ma jwassalx biex tkun stabbilita I-precedenza, tinghata
mbaghad konsiderazzjoni lill-ghadd tat-tieni pozizzjonijiet 1i I-klabbs ikunu rebhu
f’dik il-Kategorija.

F’kaz li lanqas dan il-kriterju ma jistabbilixxi liema klabb ghandu I-precedenza,
tinghata mbaghad konsiderazzjoni lill-ghadd tat-tielet pozizzjonijiet li I-klabbs ikunu
rebhu f°dik il-Kategorija.

Jekk lanqas dan il-kriterju ma jwassal biex tkun stabbilita 1-pre¢edenza, 1-klabb li
jidhol fl-oghla pozizzjoni fit-tigrija numru (10) ghaxra (fil-kaz ta’ Kategorija *A’) jew
it-tigrija numru (9) disgha (fil-kaz ta’ Kategorija ’B’) jkun dak il-Klabb li jibda
jzomm ix-Shield 1-ewwel.

Minbarra l-premjijiet ta’ flus, il-KMS jaghati trophy u palju lill-ewwel tlett (3) opri
klassifikati f’kull tigrija u midalja lil kull qaddief ta’ dawk il-klabbs li rebhu l-paljijiet.

Jinghata sussidju ta’ €150 mill-KMS il kull klabb jekk I-opra li tkun ged tichu sehem
f’ismu tibda u tispicca l-istess tigrija sa massimu ta’ tlett (3) minuti wara li tkun dahlet
l-opra rebbieha. F’kazijiet e¢¢ezzjonali, l-organizzazzjoni ghandha tikkunsidra li
jinghata s-sussidju lil xi klabb li jkun beda t-tigrija imma ma jkunx jista’ jasal sal-linja
finali minhabba xi ¢irkustanzi validi.

[t-trophies u 1-midalji mirbuha fir-Regatta jinghataw lir-rebbieha wara t-tigrijiet skont
kif tiddec¢iedi 1-Ghaqda Regatta Nazzjonali. Fil-kaz tax-Shield, issir il-prezentazzjoni
lir-rebbieha wara li jispiccaw t-tigrijiet kollha fil-Kategorija.

Kull klabb li jiehu sehem fir-Regatta jinghata plakka kommemorattiva mill-KMS.

IS-SEBGHA TAQSIMA - PANEL TA’ JUDGES U BORD TAD-DIXXIPLINA

7.1

7.2

7.3

7.4

7.5

7.6

7.7

L-Ghaqda Regatta Nazzjonali ghandha tahtar Panel ta’ Gurija li jkunu jinkludu kemm
lill-Kap tal-Gurija, dawk li jkunu fuq 1-iStart, dawk li jsegwu t-tigrija minn fuq il-
lan¢a u dawk li jkunu nkarigati mill-video finish u 1-uzin.

Kull Klabb rispettiv, kif ukoll 1-Ghaqda Regatta Nazzjonali jistghu jinnominaw
persuni, bhala membri tal-panel tal-gurija, ghall-konsiderazzjoni tal-Ghagda sa mhux
aktar minn hames (5) granet qabel ir-Regatta.

Erba’ granet gabel ir-Regatta, 1-Ghaqda Regatta Nazzjonali tohrog lista provizorja tal-
Panel tal-Gurija u tghaddiha lil kull klabb rispettiv li jkun se jiechu sehem fir-Regatta.
Dawn ghandhom 48 siegha sabiex jghaddu I-kummenti taghhom fuq din il-lista
provizorja.

Il-lista uffi¢jali tal-Panel tal-Gurija tinhareg mill-Ghaqda Regatta Nazzjonali sa mhux
aktar tard minn 12-il siegha qabel il-bidu tar-Regatta pero 1-Kap tal-Gurija u/jew I-
Ghaqda Regatta Nazzjonali tirriserva d-dritt li twettaq kwalunkwe tibdil f’din il-lista
f’kaz li xi membru tal-gurija ma jkunx jista’ jkun prezenti ghar-Regatta jew ghal xi
raguni ohra valida.

Kwalunkwe ksur ta’ dawn ir-regolamenti, minbarra dawk ir-regolamenti li fihom
jinkorporaw passi dixxiplinari immedjati, ghandhom jigu rrapurtati skont il-procedura
stabbilita f’regolament numru 7.6.

L-Ghaqda Regatta Nazzjonali ghandha tahtar Bord ta’ Dixxiplina, b’rikors ghall-
Appell, biex jisma’ u jiddeciedi fuq kwalunkwe rapport li jsir wara r-Regatta. Dan il-
Bord ghandu jiddeciedi f’kaz ta’ insubordinazzjoni u tfixkil iehor minn qaddiefa jew
delegati tal-klabbs u dan wara rapport bil-miktub mill- :

® ‘judges’;jew

e xi klabb affiljat fl-Ghaqda; jew

e |-Ghagda Regatta Nazzjonali; u/ jew
¢ |-Organizzazzjoni.

Tali rapporti jridu jaslu ghand 1-Ghagda Regatta Nazzjonali sa mhux aktar tard min
hmistax (15)-il gurnata wara t-tmiem tar-Regatta. Dan il-Bord ta’ Dixxiplina ghandu
jimxi fuq ir-Regolamenti li tistabilixxi I-Ghaqda Regatta Nazzjonali qabel ir-Regatta u
ghandu s-setgha i, fost 1-ohrajn, jaghti multi. Klabb jew qaddief immultat ma jistax
jiehu sehem f’Regatta ohra sakemm ihallas 1-multa/multi pendenti jew isir ftehim bejn
il-klabb u/jew qaddief u 1-Ghaqda Regatta Nazzjonali.

L-ebda dec¢izjoni mehuda wara li jkun imhabbar uffi¢jalment ir-rebbieh / rebbieha tax-
Shield ma ghandha taffetwa l-klassifika generali, jew ta’ xi tigrija partikolari, jew
premjazzjonijiet u/jew decizjonijiet i kienu gew mehuda waqt ir-Regatta.

IT-TMIEN TAQSIMA — GENERALI

8.1

8.2

8.3

8.4

8.5

8.6

8.7

[1-Kunsill Malti ghall-Isport u I-Ghaqda Regatta Nazzjonal, wara li jikkonsultaw ma’
xulxin, ghandhom id-dritt li jaghmlu reklami f’kull parti tal-korsa.

Hija responsabbilta’ tal-klabb li jassigura li kull qaddief ikun liebes b’mod xieraq u
identifikabbli, jekk jista jkun bil-kit ufficjali tal-Klabb tieghu. Fuq dan il-kit, jista
jkun hemm ismijiet u/jew logos ta’ sponsors tal-klabb.

[1-kit uffi¢jali ta’ kull klabb li jippartecipa fir-Regatta ghandu jinkludi:

e flokk bil-komma twila jew flokk bil-komma qasira jew top tat-tracksuit jew
gilet jew tank top vest, pero il-qaddiefa kollha fuq kull opra jridu jkunu kemm
jista jkun uniformi fl-ilbies mill-gadd il-fuq.

e Qalziet jew shorts sportiv. Mhux permess li qaddief jilbes biss xi malja tat-tip
brief/speedo jew qliezet simili inkluz underwear ta’ kull tip.

Kemm il-kit kif ukoll kull accessorju t’ilbies li jintuza mill-qaddiefa, bhall- (imma
mhux biss limitati ghall-)brieret, sweatbands, headbands, ec¢, ma’ jistax ikollhom
fughom messaggi politi¢i, messaggi offensivi jew xi messaggi ohra u/jew reklamar li
jmur kontra l-policies imhaddna mill-Ghaqda Regatta Nazzjonali jew entitajiet li hija
affiljati maghhom (inluz il-Kunsill Malti ghall-Isport u I-Kumitat Olimpiku Malti).

Kull min jirregistra biex jichu sehem fir-Regatta, sew jekk klabb, qaddief u/jew
delegat ta’ klabb, ghandu jitgies li jkun accetta li jehles lill-klabb u lill-Ufficjali
tieghu, lill-GhaqdaRegatta Nazzjonali u lill-Uffi¢jali u membri taghha, lill-Gvern u
lill-Kunsill Malti ghall-Isport mir-responsabbilta ghal kull hsara li tista’ ssir lilu
nnifsu jew lill-ingenji tieghu jew li tista’ tkun saret fuq haddiehor jew fuq ingenji
ohra.

F’kaz li r-Regatta, ghal xi raguni bhal-luttu nazzjonali, maltemp jew xi ¢irkostanza
ohra ec¢c¢ezjonali, ma tkunx tista’ ssir fid-data taghha propja, r-regolamenti kollha kif
imfissra hawn fuq ghandhom japplikaw bhal li kieku r-Regatta ssir fil-jum
originarjament stabbilit.

Kull min jirregistra biex jiehu sehem fir-Regatta ghandu joqghod ghall-
kundizzjonijiet kollha nkorporati f’dawn ir-Regolamenti, ghall-kodici ta’ Dixxiplina
tal-Ghaqda Regatta Nazzjonali, u ghall-Ligijiet ta’ Malta.

Qaddief, membru tal-kumitat u/jew klabb huwa/huma obbligat/i li jidher/jidhru
quddiem il-Bord tad-Dixxiplina jekk ikun imsejjah biex jaghmel hekk. F’kaz li
dan/dawn ma jidhirx/jidhrux meta jigu msejjha, dan/dawn ghandu/ghandhom jigi/u
skwalifikat/i sakemm eventwalment jidher/jidhru quddiem I-istess Bord ta’ Dixxplina.

Dawn ir-regolamenti huma finali u uffi¢jali u qed ihassru kull regolament li mhux
kompattibbli ma’ dawn ir-regolamenti li gatt sar jew gie ppublikat qabel.

It-Text ta’ dawn ir-regolamenti gie approvat illum 24 ta’ Awwissu 2015. L-emendi
sottolineati gew approvati fl-4 ta’ Settembru 2015.

